
mesedetan. Ez dago inolako zalantzik Kabilaren

indarrek EEBBen laguntza logistikoa eta mate-

riala jaso dutela Mobuturen aurka. Bill Clinto-

nen administrazioaren helburu nagusia ez zen

Martxoa: GerrillariekLubutu,Tingi-Tlngi, Kabalo,
Moba, Kongolo eta Kisangani konkistatu zituzten.

Gobernuak NBEren bake plana onartzen zuela esan

zuen. Gerrillariek su-etenaren aurretik Mobuturekin

aurrez aurre negoziatzea exijitu zuten. Kengo wa Dondo
lehen ministroak dimititu egin zuen. Mobutu Kinshasara
itzuli zen eta su-etena eta batasun nazionaleko gober-
nua eskatu zituen. Gobernuaren eta gerrillaren lehen

elkarrizketak hasi ziren.

Apirila: Gerrillak konkista gehiago egin zituen:

Kananga, Kolwezl, llebo, Tshikapa eta Lubumbashi. Par-
lamentuak Tshisekedi aukeratu zuen lehen ministro,
baina egun batzuk geroago kargutik kendu zuen Mobu-

tuk. EEBBek kargua uzteko garaia iritsi zaiola esan zio-

ten Mobuturi eta Bill Richardson bidali zuten artekari
lanetarako.

Maiatza: Kabila eta Mobutu aurrez aurre negoziatzen
hasi ziren Hego Afrikan, Mandelaren artekaritzarekin.

Akordioa lortu zutela esan bazen ere, biek gezurtatu
egin zuten. Kabilaren indarrak Kinshasaren atarira iritsi

dirá, Kengera eta Bankanara. Ruandar errefuxiatuen

itzulera masiboak aurrera darrai.

ESI

ko eta inguruko herrien kontrol ekonomikoa lor-

tzea.

Ez da txantxetako kontua Zaireren kontrola lor-

tzea. Mobuturen errejimen ustelak herria pobre-
zian murglldu duen arren, Zaire Afrikako herrial-

de aberatsena da dituen errekurtsoak kontutan

hartuta; urrea eta diamanteak ditu eta kobaltoa,
zink, radioa, kromoa eta manganesoa; kuprea ere

ez zaio falta eta petrolioa soberan dauka.

Estrategikoki izugarrizko garrantzia dauka:

2,3 milioi kilómetro karratuko azalerarekin Afri-

kako hirugarren herri handiena da Sudanen eta

Aljeriaren atzetik, eta bederatzi herrirekin muga
egiten du. Horregatik, Kinshasan gertatzen ari

denak herri askoren etorkizuna erabakiko du.

Bizitza guztia Mobuturen aurka

Kabilaren bizitza Mobuturen erregimenaren aur-

kako borroka izan da. 1939an jaio zen Likasin,

Katanga probintzia izan zenean. Zaireren -Kon-

goko Errepublika garai hartan- independentzia-
ren lehen urteetan Patrice Lumumba lehen

ministroaren jarraitzailea izan zen. Afrikaren

batasunaren mugimenduko aitzindari izan zena

1961ean hil zuten Mobutu Sese Sekok zuzendu-

tako kolpean. Lumumba marxista zen, eta EEB-

Ben arerio izatea esan nahi zuen horrek.

Lumumbaren hilketaren ostean Kabilak ihes

egin zuen eta ekialdean aldian behingo altxa-

mendu armatuak zuzendu zituen Moskuren eta

Pekinen laguntzarekin. 1964an estatu indepen-
dentea osatu zuen Zaireren barman, Kisangani
hiriburu zuela. Baina 1965ean Mobutuk zanpa-
tu egin zuen altxamendua mertzenarioen eta Bel-

gikaren eta EEBBen laguntzari esker.

Garai hartan iritsi zen Che Guevara Zairera,

Kubako indar batzuekin Kabilari laguntza
eskaintzera. Baina Che Guevarak ez zuen oroi-

tzapen onik izan Zairen: “Kabilarena parasitoen
armada zen. Ez zuen lanik egiten, ez zen entre-

natzen, ez zuen borroka egiten; herritarreihaien-

tzat lan egiteko eta elikatzeko exijitu zieten”, utzi

zuen idatzita iraultzaile hegoamerikarrak bere

memorietan.

1967an Kabilak Alderdi Iraultzaile Popularra
osatu zuen eta Kivu probintzian estatu txikibat

eraiki zuen Fizi eta Baraka mendietan, egungo al-

txamendua hasi zen eskualdean. Han, baserri ko-

lektiboak, eskolak eta mediku zentroak jarri zi-

tuen, baina baita urre eta arma trafikoarengune
estrategikoa ere. 1977an ihes egin behar izan

zuen berriro eta azken ia hogei urteak atzerrian

eman ditu iazko urrian berriro agertu zen arte.

Gaztetako ideia marxistak alde batera utzita,

gaur egun Zairen merkatu librea ezartzearen

aldekoa da. Parisen eta Belgraden lizentziatua,

ingelesez eta frantsesez oso ondo moldatzen da.

Nazioartearen onespena jaso du jarrera modera-

tua hartu duelako eta konkistatu dituen hirieta-

ko jendeek harrera beroa eskaini diote. Badira

oraindik, ordea, Kabilaz fidatzen ez direnak.

Horiei honela erantzun die: “Ñire herria esklabu

egin duen propagandari erantzun behar al diot?

Iraganean marxista izan nintzela al da herri

honen arazoa? Horrek ekarri al du herri hau

pobre izatea? Ez dut hala usté”. Kabilak zuzen-

tzen duen Indar Demokratikoen Aliantzak “kapi-
talismo sozialista” egin nahi du. Hori ñola izan

litekeen? “Aukera baldin badugu saiatuko gara
frogatzen”.

